
Uganda  
 
Mwaka 2014, Uganda ilipiga hatua kubwa katika juhudi za kukomesha aina mbaya kuliko zote za ajira 
kwa watoto. Serikali ilipitisha sheria ambayo inazuia Ponografia ya watoto na pia iliteua wajumbe 10 wa 
Mahakama ya Kazi. Vile vile ilizindua huduma ya simu ya kitaifa ya msaada kwa watoto kwa ajili ya 
matumizi ya maafisa wa wilaya kuripoti matukio ya unyanyasaji wa watoto na pia ilifanya uchunguzi juu 
ya kuenea kwa ajira za watoto.  Aidha, Baraza la Taifa la Watoto liliunda kamati maalum iliyojumuisha 
wizara mbalimbali ili kuratibu mgawanyo wa rasilimali na programu juu ya ajira kwa watoto miongoni 
mwa wizara zote.  Hata hivyo, watoto nchini Uganda wanaajiriwa na wanafanyishwa kazi, ikiwa ni 
pamoja na sekta ya kilimo na katika sehemu zenye aina mbaya kuliko zote za ajira kwa watoto, ikiwemo 
na  biashara ya unyonyaji wa kingono. Mapengo katika mfumo wa kisheria yanaendelea kuwepo, kama 
vile nakisi kati ya kiwango cha elimu ya lazima na umri wa chini wa kuruhusiwa kufanya kazi, na pia 
taarifa za utekelezaji hazijawezeshwa kupatikana hadharani.  
 
Kulingana na ripoti, hatua zifuatazo ambazo zimependekezwa, huenda zikasaidia kukomesha ajira kwa   
watoto, zikiwemo aina mbaya kuliko zote nchini Uganda. 
 
Eneo Hatua Iliyopendekezwa Mwaka(miaka)Iliyopendekezwa 

Mfumo wa 
Kisheria 

Ridhia Makubaliano  ya Palermo juu ya Usafirishaji 
Haramu wa Watu. 

2013 – 2014 

 Hakikisha kwamba Kanuni ya Adhabu inalinda wavulana 
dhidi ya kukuwadiwa katika  biashara ya unyonyaji wa 
kingono, wateja wote wanaadhibiwa, na watoto 
wanaokuwadiwa  au wanaotolewa kwa ajili ya ukahaba 
wanalindwa dhidi ya kutendewa kama wahalifu. 

2009 – 2014 

Hakikisha kwamba sheria inahitaji elimu huru na ya 
lazima hadi umri wa miaka 15 ili ilingane na umri wa chini 
unaoruhusiwa kufanya kazi. 

2009 – 2014 

Utekelezaji 
 

Hakikisha kuna fedha za kutosha, mafunzo, na msaada wa 
vifaa kwa idara za utekelezaji  wa sheria. 

2013 – 2014 

 Kusanya na chapisha habari za kina juu ya ukaguzi wa kazi 
-ikiwa ni pamoja na aina, ubora, marudio, mahali, 
malalamiko, na rufaa—na juu ya ukiukaji na adhabu za 
ufanyizaji kazi wa watoto. 

2013 – 2014 

 Toa mafunzo ya kutosha kwa maafisa wa utekelezaji wa 
sheria za jinai katika kutambua aina mbaya kuliko zote  za 
ajira kwa watoto, ikiwa ni pamoja na kuunganisha Sheria 
ya Uzuiaji wa Usafirishaji Haramu wa Watu katika mtaala 
wa mafunzo ya maafisa wa polisi. 

2013 – 2014 

 Kusanya na chapisha habari juu ya idadi ya malalamiko ya 
sheria ya jinai yaliyopokelewa kuhusiana na ajira kwa 
watoto na idadi na ubora wa uchunguzi wa jinai, ikiwa ni 
pamoja na taratibu za rufaa kwa huduma za kijamii. 

 
2014 

 Hakikisha kwamba vyombo vya kutekeleza sheria za jinai 
vinapata fedha ya kutosha ili kuchunguza ripoti za ajira 
kwa watoto. 

2014 

Sera za serikali 
 

Unganisha mikakati ya uondoshaji na uzuiaji wa ajira kwa 
watoto katika Mpango wa Kimkakati wa Sekta ya Elimu, 
Mpango wa Kimkakati wa Utoaji  Stadi Uganda, na mradi 
wa UNDAF Uganda . 

 2014 

 Kamilisha na pitisha Mpango Kazi wa Kitaifa wa 
kupambana na usafirishaji haramu wa binadamu. 

2013 – 2014 

Mipango ya kijamii 
 

Chukua hatua za kuhakikisha kwamba watoto wote 
wanaweza kuhudhuria shule bila kujali uwezo wao wa 
kulipa karo za shule na gharama nyinginezo. 

2012 – 2014 

 Tathmini athari zinazoweza kutokea kutokana na 
mipango iliyopo ya kijamii katika kushughulikia tatizo la 
ajira kwa watoto.  

2013 – 2014 

 Ongeza fedha na huduma kwa waanga wa usafirishaji 
haramu. 

2013 – 2014 

 Panua mipango ya kijamii iliyopo ili kulishughulikia 
kikamilifu tatizo la ajira kwa watoto, hasa katika sekta ya 
kilimo na biashara ya unyonyaji wa kingono.  

2009 – 2014 

 


